AN ROINN OIDEACHAIS AGUS EOLAÍOCHTA

SCRÚDÚ FAOI THEASTAIS GHAEILGE, FÓMHAR 2003

_______________________

SCRÚDÚ LE hAGHAIDH CÁILÍOCHTA SA GHAEILGE
_________________

PÁIPÉAR I  -  100 MARC

____________________

Trí huaire an chloig don pháipéar seo (10.00 – 1.00).  Cúig cheist a fhreagairt, ceann amháin as gach Roinn.

____________________

ROINN A

1.          Scríobh aiste (thart ar dhá leathanach) ar ábhar amháin díobh seo:-

(a)  Tábhacht na nEalaíon sa chóras oideachais.

(b)  Díothú na tuaithe.

(c)  Tá ré na ceardaíochta thart.

(d)  Fáilteachas agus turasóireacht in Éirinn.

(e)  An fhadhb shóisialta is práinní is gá a réiteach.






(35 marc)

ROINN B

2.
Scríobh alt (thart ar leathanach amháin) ar cheann amháin díobh seo:-

(a) An léiriúchán de scileanna cluichíochta ab fhearr a chonaic mé riamh. 

(b) Cara a chlis orm. 

(c) Cuairt ar oileán neamháitrithe.

(d) Tórramh.

(e) Ceolchoirm a raibh mé páirteach inti.


                                                                                                                           (15m)

ROINN C

Freagair Ceist 3 nó Ceist 4.

3.
Athscríobh an t-alt seo a leanas agus cuir isteach an fhoirm cheart de na focail atá idir lúibíní:-

Gheall an grianghrafadóir go [tar] sé chun na scoile ar an Aoine. Bhí na páistí ag fanacht go foighneach ar feadh an lae. I dtreo deireadh an lae stop carr mór ag geata na scoile. 

Lig beirt de na páistí scread áthais [as]. Chaith an múinteoir súil ghéar ina dtreo, agus bhí sé le [aithin] ar a haghaidh [níl] sí sásta le hiompar na beirte. Ghabhadar leathscéal láithreach.

Bheannaigh gach éinne don chuairteoir agus, ar seisean leis an múinteoir tar éis tamaill, “[Dá ní] miste leat é, ba mhaith liom cúpla pictiúr a thógaint amuigh faoin aer.”  “Bhíos ag ceapadh san,” arsa an múinteoir. “Tá ionad [súgradh] an-oiriúnach againn ar chúl na scoile, agus tá crainn [breá] ar a chúl sin arís.”  “Ar aghaidh linn, más ea,” arsa an griangrafadóir. 

B’iad Liam agus Tadhg na garsúin [is láidir] sa rang, agus d’iarr an múinteoir orthu mála an ghrianghrafadóra a [beir] amach. Rug siad ar an mála, láimhghreim i nglaic gach duine acu, agus amach leo leis an mála [idir iad].











(10 marc)


4.
 Athscríobh na habairtí seo a leanas agus ceartaigh na leaganacha a bhfuil línte fúthu:-

Tá scéal grinn le inis agam duit.

Cheap Áine gurbh fhearr di ná nigh na héadaí an lá sin.

Nuair a bhíomar sa choláiste samhraidh téigh sinn cois trá gach tráthnóna.

Chuir Bríd an t-ubh san uisce chun í a fiuch.   

Bhí an sionnach ina chodladh i lár an : coill : craobhach.

Ba ghearr gur thuig sé go raibh fáinne an eochair caillte aige.

Bhí 12 bean ag cur fúthu san óstán.

Bhí Pádraigín ag siúl ar an mbóthar nuair a ghabh carr thar í go han-mhear.

As go bráth libh a pháistí, tá sé in am codail.

Na daoine óga ní fan in Éirinn, téann a bhformhór go Sasana. 











(10 marc)


ROINN D

Freagair Ceist 5 nó Ceist 6.

5. Léigh an sliocht seo a leanas agus freagair, id fhocail féin, na ceisteanna a ghabhann leis:-

Trasna na dTonnta   Foinse 13/7/03

Cuireadh féasta Indiach os comhair lucht éisteachta Raidió Uladh an tseachtain seo caite. Dúisíodh an tsamhlaíocht le blaiseanna, fuaimeanna agus íomhánna ón tír sin, a bhuíochas do Ghráinne Ní Ghilín.

Chuaigh Gráinne go dtí an India cúpla bliain ó shin agus bhain sí an oiread sin sásaimh as gur chinn sí dul ar ais ann as a stuaim féin anuraidh. Thug sí léi a téipthaifeadán an uair seo agus thug sí ar ais cúig chlár mar bhronntanas dúinne.

Craoladh an chéad chlár díobh sin tráthnóna Dé Luain seo caite. Osclaíodh an tsraith le ruaille buaille Bhombay.  Bhí na páistí ag canadh, ceol á chasadh, fir agus mná ag siosarnach agus carranna ag dul thar bráid. Bhí giotaí de ghlór Ghráinne le clos ag sníomh isteach is amach idir na fuaimeanna éagsúla. Chomhlánaigh canúint cheolmhar an Tuaiscirt glórtha ceolmhara na nIndiach. Chuala muid eitleán Ghráinne ag tuirlingt agus chuir sí tús lena scéal san aerfort. Bhí ciúnas aisteach ina timpeall nuair a bhí sí ag fanacht ar a bagáiste.
Bhí sí beagán amhrasach faoin leathbhliain a bhí amach roimpi agus í chun dul ag taisteal mórthimpeall na hIndia ina haonar. Ach, bhí sí ag tnúth go mór leis freisin. Dar le Gráinne, bhí sí ag iarraidh blaiseadh de éiginnteacht agus den eachtrúlacht agus ligean don saol mór aire a thabhairt di.
Thug torann na gcarranna agus na ndaoine le fios dúinn go raibh an chathair sroichte aici. Is é an chéad rud a rinne ionsaí ar a cuid súile, dar le Gráinne, ná an deargbhochtanas.  Bhí na foirgnimh ag titim as a chéile agus bhí na daoine gléasta in éadach a bhí millte ag salachar na cathrach. Níorbh fhéidir na héadaí a ní mar go raibh an t-uisce sa sruthán lofa. Ba sa sruthán céanna a  bhíodh na páistí ag súgradh. Chuir sé creatha fuachta ar Ghráinne nuair a smaoinigh sí ar an méid galair a bhí ag rith tríd an uisce sin.

Bhí modh scéalaíochta Ghráinne breá beoga, anamúil agus bhí rogha iontach ceoil á tionlacan tríd an gclár. D’ardaigh an spiorad nuair a thosnaigh sí ag labhairt ar Bollywood  -  tionscal scannánaíochta na hIndia a léiríonn os cionn ocht gcéad scannán sa bhliain. Is modh éalaithe isteach sa bhfantasaíocht iad na scannáin seo do go leor Indiach. Faigheann siad luach a gcuid airgid astu freisin mar go bhfuil go leor acu os cionn trí huaire a’ chloig  ar fhaid

Muna raibh leath deiridh Ghráinne i bpian tar éis an fhaid sin a chaitheamh i suíocháin na bpictiúrlann, bhí sí i bpian tar éis a turas ar an ricseá. Bhí cúigear sáite isteach i gcúl an tacsaí seo nuair nach raibh spás ann ach do thriúr. Agus bhí sé le n-aithint ar ghlór Ghráinne nach bóthar mín a bhí fúithi.Tháinig aoibhneas ar a croí nuair a chonaic sí na tránna órga agus na crainn pailme i nGoa. Bhí mná an Iarthair le feiceáil ina gcuid bikini – íomhá an-difriúil ó na ‘saris’ a chaitheann na mná áitiúla. 

1. Luaigh difríocht amháin idir an dá thuras a thug Gráinne ar an India.

2. Cárbh as do Ghráinne agus tabhair fianaise led fhreagra?

3. Céard a chuir imní ar Ghráinne ag tús a tréimhse san India?

4. Cén cleas a bhí ag Gráinne chun a cuntas ar an téip a dhéanamh níos taitneamhaí dá lucht éisteachta?

5. Cén tionchar is mó a bhíonn ag scannáin Bollywood ar mhuintir na hIndia, dar le Gráinne?

 (10 marc)

6. Léigh an sliocht seo a leanas agus freagair, id fhocail féin, na ceisteanna a ghabhann leis:-

Stair agus Scíth i Lanzarote : Máirín Ní Mhárta : Foinse 08/06/2003

Na príomhchúiseanna a thug mé cuairt ar Lanzarote i Mí Márta seo caite ná chun beagáinín gréine a fháil agus mo scíth a ligean ar bheagán airgid.

Ní duine mé a bhíonn bolg le gréin ar feadh na saoire agus bhí imní orm nach mbeadh mórán le déanamh agam ar an oileán beag seo. Ní raibh cúis imní ar bith agam. Fuair mé féin agus mo chara carr ar cíos ar feadh na seachtaine agus ba leor an méid ama é sin le taiscéaladh a dhéanamh ar an oileán.

Is é Puerto del Carmen ceann de na príomhbhailte turasóireachta ar Lanzarote agus is ann a bhí muidne bunaithe. Bhí an t-árasán a bhí againn lonnaithe sa chuid nua den bhaile agus, cé nach raibh an ceantar sin chomh gleoite leis an seanbhaile, ní raibh an dá áit ach cúpla coiscéim óna chéile. D’fhan muid in árasán Tisalaya a bhí glan. compordach agus lárnach. An rud ba thábhachtaí ná go raibh spás páirceála díreach taobh amuigh de.

Níl Lanzarote ach 813 km cearnach ar méid. Chiallaigh sé sin go raibh furmhór an oileáin feicthe againn tar éis seachtaine. Tá sé réasúnta saor carr a fháil ar cíos má tá tú sásta glacadh le meirg agus doirse atá lúbtha (is cosúil go ndéantar iarrachtaí rialta na carranna seo a ghoid!). Thairis sin déanann an carr an jab! Tá tírdhreach aisteach i Lanzarote. Tá sé mar a shamhlófá dromchla na gealaí. Tá an áit lán le bolcáin atá ina gcodladh agus tá an talamh an-gharbh ó thriomaigh an labha – (malpaís - a thugtar ar seo – drochthalamh an chiall atá leis an bhfocal).

Is é Timanfaya (Islote de Hilario) an bolcán is mó atá ar an oileán agus tá an áit caomhnaithe ag an ailtire cáiliúil, Manrique, mar pháirc náisiúnta. Is ar Timanfaya a thug muid ár n-aghaidh ar an gcéad lá sa seancharr. D’fhág muid an carr ar mhullach an bholcáin, áit a bhfuil an t-ionad turasóireachta agus an bialann ‘El Diablo’ a dhear Manrique.

Níl aon chead siúil timpeall anseo mar tá sé ró-chontúirteach agus mar sin thóg muid an turas bus timpeall ar ailltreacha an bholcáin – an Ruta de los Volcanos. Níor mhór duit croí láidir a bheith agat agus muinín mhaith sa tiománaí chun suí isteach sa bhus seo. Go minic ní raibh le feiceáil fúm ach titim cúpla céad slat! Ba mhór an trua gur casadh téip ar an mbus de fhuaimeanna aisteacha chun cur le hatmaisféar na háite. Ní raibh gá ar bith leis. Nuair a shroich muid an t-ionad turasóireachta ag deireadh an turais cuireadh taispeántas suimiuil ar siúl dúinn. Caitheadh glac cipíní isteach i gcuasach sa talamh agus chuaigh sé trí thine leis an teas ón mbolcán taobh thíos de. Nuair a caitheadh buicéad uisce isteach i bpoll domhain caitheadh aníos arís ina ghal é cúpla soicind ina dhiaidh sin. Rinne muid turas gairid ar an ionad ina dhiaidh sin agus d’ith muid sicín a róstadh ar theas an bholcáin.         

1. Deir an t-údar sa téacs nach raibh cúis imní ar bith aici. Cén fáth go raibh imní uirthi, agus abair cén fáth nach raibh cúis aici leis. 

2. Cén fáth nár mhór duit muinín mhaith a bheith agat as an tiománaí bus, dar leis an údar?

3. Ainmnigh dhá rud a rinne an t-ailtire Manrique a thuill cáil dó féin i measc an phobail.

4. Tabhair dhá chúis a léiríonn gur ina chodladh a bhí an bolcán agus nach raibh sé marbh. 

5. “Ba leor seachtain chun taiscéaladh a dhéanamh ar an oileán.” Tabhair dhá chúis leis an dtuairim seo.

(10 marc)

ROINN E

Freagair Ceist 7 nó Ceist 8 nó Ceist 9.

7.
Múineadh na Gaeilge 

Abair go bhfuil sé i gceist agat an scéal “An Mactíre dána,”  a mhúineadh do pháistí bunranganna.

(a) Leag amach plean oibre duit féin ag léiriú na modhanna múinte a mbainfeá feidhm astu agus an scéal á mhúineadh agat, agus
(b) Ainmnigh na torthaí a mbeifeá ag súil leo nuair a bheadh an ceacht múinte agat.

(30 marc)     

8.
 Múineadh na Gaeilge



Tabhair cuntas ar na modhanna múinte a úsáidfeá agus an píosa léitheoireachta thuas á theagasc agat do dhaltaí meánranganna.  Is gá tagairt a dheánamh do shamplaí feiliúnacha ón téacs.

(30 marc)
9.
Múineadh na Gaeilge 

Moltar i gCuraclam na Bunscoile “go mbeadh struchtúr áirithe ar gach ceacht Gaeilge a fheilfeadh d’fhoghlaim, do thuiscint agus d’úsáid na teanga.”

Conas a chuirfeá romhat ceacht ar “Rásaí Capall” a mhúineadh d’ardrang agus an moladh thuas á chur i bhfeidhm agat.

 (30 marc)







Tinneas Fiacaile


Tháinig Áine isteach sa chistin, lá agus í ag caoineadh.


“Tá tinneas fiacaile orm, a Mhamaí,” ar sise.


“Taispeáin dom an fhiacail thinn,” arsa Mamaí.


D’oscail Áine a béal.


“Ó, tá poll san fhiacail sin!” arsa Mamaí. “Caithfidh tú dul go dtí an fiaclóir.”


“Tá eagla orm,” arsa Áine. “Gortóidh sé mé.”


“Ní ghortóidh,” arsa Mamaí. “Fear deas is ea an fiaclóir.”


Chuaigh Mamaí go dtí an fiaclóir le hÁine.


Chuir sé Áine ina suí ar chathaoir mhór.


“Ná bíodh eagla ort,”ar seisean. “Ní ghortóidh mé tú.” 


Thug sé instealladh di agus líon sé an poll.


“Anois, a Áine, ní bheidh aon phian ort amárach,” arsa an fiaclóir.

